
Soraarnerussutisiagarluni ukiut angunerini annertuumik innarluutillit
ikiorserneqgarnissaat pillugu maleruagassat tunngavigalugit pisinnaatitaaffiisa
annaanegannginnissaanut isumannaarinninnissamut, Naalakkersuisut
peqquneqgarnissaannik Inatsisartut aalajangiiffigisassaattut siunnersuut.
(Inatsisartuni ilaasortag Agathe Fontain, Inuit Atagatigiit)

Akissuteqaat
(llagutariinnermut Inatsisinillu Atuutsitsinermut Naalakkersuisoq)
Siullermeernegarnera

Siunnersuummut annertuumik innarluutilinnut ikiorsiisarneq pillugu maleruagqusani ganoq
ukiogarnissamik gitiutitsisumut qujanag.

Naalakkersuisut isumagarput, innuttaasut tamarmik periarfissinnegassasut pitsaanerpaamik
inuunegarnissamut, taakkununnga ilanngullugit innuttaasut timimikkut, tarnimikkut imaluunniit
inuttutut piginnaasatigut killegartut.

Naalakkersuisut naalakkersuisoogatigiinnissamik isumagatigiissummi ilaatippaat, utoqgaat
inuuniarnermikkut atugaasa pitsanngorsaaffiginegarnissaat siunertaralugu misissueqgissaarneq
ingerlanneqgasssasog. Naalakkersuisut innarluutillit pillugit inatsit nutarterlugu aallartippaat. Tassani
meeqgat, inuusuttut utoggaallu innarluutillit atugarisaasa qulaajarnegarnerannut
pissusissamisoortumik ilaatinnegarput. Naalakkersuisooqatigiinnissamik isumagatigiissummi aamma
immikkut ogaatiginegarpog, nunami maani innarluutillit innuttaasut allat assigalugit
pisinnaatitaaffegartut. Naalakkersuisuttaaq qulakkeerniarpaat innarluutillit pisinnaatitaaffiisa FN"ip
innarluutillit pillugit isumagatigiissutaannik naammassinninnissaat.

Pingaarutegarpog egqumaffigissallugu gagqugukkut annertuumik innarluutegarnerup
immikkoortissinnaanera, gaqugukkut utoggalinermik pissutegartumik pisinnaasat nalinginnaasumik
annikillisimanerinik. Innarluutillit pillugit malittarisassat tunngavigalugit ikiorsiisogassappat,
pinegartup annertuumik innarluutegartuunissaa tunngaviussaag. Pinegartog annikitsuinnarmik
innarluutegaruni, taava nammineq aningaasartuutinik akilersuisussaavoq, imaluunniit inatsisitigut
maleruaqqusat allat naapertorlugit ikiorsernegarnissamik ginnutegarsinnaavog.

Siunnersuutegartup tikkuagaa eqgortoq tassaavoq, innarluutillit pillugit maleruaqqusat naapertorlugit
taamaallaat ikiorsiisogartartoq inunnut suli 65-inik ukiogalersimanngitsunut. Pinegartoq 65-inik
ukiogaleruni utoggalineq pissutigalugu pensionisiagarsinnaatitaalissaaq, ikiorsiissutillu
pisariagartinnegartut pensionisianut inummut tapit aqqutigalugit ginnutegaatiginegassallutik.

Maleruagqusat taakku marluk naapertorlugit missingersuinikkut ikiorsiisogartarmat inummiit
inummut ikiorsiissutit assigiinngittarsinnaapput aamma ikiorsiisarneq kommunimit kommunimut
assigiinngissuteqgarsinnaavog. lluarsartuusseqginnissami tamanna ilanngullugu suliarinegassaag.

Naalakkersuisuttaaq pensionisisarneq pillugu iluarsartuusseqqillutik aallartipput, tassani ilaatigut
utogaaat ikiorsiissutinik pisinnaatitaaffii misissornegassapput. Utoggalinersiuteqartarnermi
aaqqgissuussineq inerisarneqaqgissaaq kommunit peqatigalugit, aappariinneq apeqgutaatinnagu,

kisiannili inuttut nalegassuseq aallaavigalugu. Naalakkersuisut aamma naalakkersuisoogatigiinnerup
matuma iluani utoggalinermi pensionisiat saniatigut immikkut isertitagarsinnaanermut killiliussag
nalilersoqginniarpaat.

Naalakkersuisoogatigiinnissamik isumagatigiissummi toggaannartumik allassimavoq utoggaat

inuuniarnermikkut atugaasa pitsanngorsaaffiginegarnissaat siunertaralugu misissueqqgissaarneq

ingerlanneqgassasoq. Taamaammat Naalakkersuisut pilersaarutigaat 2013-imi ukiakkut utoggaat
pillugit isumasiogatigiissitsinissaq. Isumasiogatigiissitsinermittaag siunertarinegarpoq utoggaat
inuuniarnermikkut atugarisaasa qulaajaaffiginegarnissaat.

Naalakkersuisut oqgallilluarnissaq gilanaaraat inassutigalugulu allannguutissatut siunnersuutiip
itigartitsissutiginegarnissaa.

